
REGLUGERÐ 

um starfsþjálfun guðfræðikandídata. 

1. gr. 

Tilgangur starfsþjálfunar er að guðfræðikandídat kynnist prestsþjónustu af eigin raun 
áður en hann hlýtur vígslu og að hann fái þjálfun í að starfa við hana á sem víðtækustu sviði. 

2. gr. 

Biskup Íslands hefur yfirumsjón með starfsþjálfun kandídata og skipuleggur hana. Hann 
velur prófastsdæmi þar sem þjálfun skal fara fram og skal gæta þess að innan þess sé fjölbreytt 

prestsþjónusta. 

3. gr. 

Guðfræðikandídat sem æskir starfsþjálfunar skal sækja um hana til biskups. Biskup gerir í 

samráði við prófast og guðfræðikandídat áætlun um þjálfunina, sem beinast skal að því að 

veita kandídati sem víðtækasta kynningu og þjálfun í störfum presta. Í því sambandi skal 

leitast við að skipta þjálfuninni milli prestakalla í þéttbýli og dreifbýli og láta kandídat vinna 
með sérþjónustupresti hluta tímabils. Þá getur starfsþjálfunin farið fram innan fleiri en eins 
prófastsdæmis, ef ástæða þykir til. 

4. gr. 

Áður en kandídat fer í þjálfun út í prófastsdæmi, er nauðsynlegt að hann fái á vegum 
biskups grundvallarkynningu á stjórn þjóðkirkjunnar og starfsemi hennar og Ýmsum almenn- 

um þáttum prestsstarfsins. 

5. gr. 

Prófastur sér um framkvæmd starfsþjálfunar í umdæmi sínu og hefur eftirlit með henni. 
Prestar, sem annast þjálfun kandídata, skulu hafa sem víðtækasta starfsreynslu og/eða hafa 
stundað framhaldsnám í guðfræði. 

6. gr. 
Þjálfun kandídats í prófastsdæmi tekur til eftirfarandi þátta: 

a) Almenns helgihalds. Kandídat aðstoði prest við messu og annist þá þjónustu, sem 

óvígður aðstoðarmaður getur annast, svo sem predikun, lestur ritningartexta, flutning 

almennrar kirkjubænar og aðstoð við útdeilingu. Þá sjái kandídat um aðrar guðsþjónust- 

ur, svo sem fjölskyldumessur, fyrirbænir fyrir sjúkum, kvöld- og morgunguðsþjónustur 

o.s.frv. 
b) Helgihalds utan kirkju. Kandídat annist helgistundir í stofnunum og félögum og 

bænagjörðir í heimahúsum í tengslum við húsvitjanir og sálgæslu. 
c) Fræðslustarfa. Kandídat aðstoði t.d. við barnastarf, fermingarundirbúning og hjúskapar- 

fræðslu. Hann taki þátt í að skipuleggja og stjórna fræðsluhópum, svo sem biblíuleshóp- 

um eða leshringjum og fræðslufundum, t.d. með foreldrum skírnar- og fermingarbarna. 
d) Sálgæslu. Kandídat aðstoði prest að því leyti, sem það er unnt við almenna sálgæslu, 

annist sjúkravitjanir og sorgarstarf og taki þátt í starfi með fjölskyldum sem eiga við vanda 

að stríða, svo sem vegna vímuefna. 
e) Ýmissa almennra þátta, svo sem starfa með unglingum og öldruðum, heimsókna í skóla 

og stofnanir, tengsla við almenn félög og trúnaðarmenn safnaðar, vegna skipulags og 

stjórnunar starfs í sókninni.

7. gr. 

Þjálfunartími skal vera 4 mánuðir og að jafnaði samfelldur. Miða skal við að þjálfun fari 
fram utan almenns sumarleyfistíma. 

8. gr. 
Um greiðslu til kandídata í starfsþjálfun fer eftir nánari ákvörðun fjármálaráðuneytisins 

hverju sinni. 

9. gr. 

Að lokinni starfsþjálfun skal prófastur að höfðu samráði við presta, sem kandídatinn 

starfaði með, gefa biskupi umsögn um störf kandídatsins. Umsögn skal hafa borist biskupi, 
áður en hann gefur umsögn um, að kandídat fullnægi kröfum, sem gerðar eru til prestsvígslu, 
sbr. 17. gr. laga nr. 62/1990. 

10. gr. 

Reglugerð þessi, sem sett er með heimild í 3. tl. 16. gr. laga um skipan prestakalla og 
prófastsdæma og um starfsmenn þjóðkirkju Íslands, nr. 62 17. maí 1990, öðlast þegar gildi. 

Reykjavík, 12. febrúar 1991. 

Óli Þ. Guðbjartsson. 

Anna G. Björnsdóttir. 

AUGLÝSING 

um starfsleyfi fyrir Lifrarbræðslu Norðurtanga hf., 

Sindragötu 11, Ísafirði. 

1. Almenn ákvæði. 

1.1. Lifrarbræðslunni er heimilt að framleiða lýsi úr fisklifur. Hámarksafköst bræðslunnar 

skulu við það miðast, að ekki verði um sérstaka mengun umhverfis að ræða vegna of 
mikils álags á tækjakost. 

1.2. Lifrarbræðslan skal sjá svo um, að á öllu athafnasvæði bræðslunnar sé gætt fyllsta 
hreinlætis. Svæðið skal lagt bundnu slitlagi eftir því sem þurfa þykir að mati heilbrigðis- 

nefndar Ísafjarðar. Halda skal útliti og umhverfi bræðslunnar snyrtilegu. 
1.3. Ganga skal þannig frá mannvirkjum og búnaði bræðslunnar og haga allri starfsemi svo, 

að hætta á mengun í hráefni og afurðum verði sem minnst. 
1.4. Um varnir gegn skaðlegum áhrifum á starfsemi og starfsumhverfi fer samkvæmt lögum 

nr. 46/1980 um aðbúnað, hollustuhætti og öryggi á vinnustöðum. 

1.5. Sé ráðgert að gera verulegar breytingar á rekstri eða stækka bræðsluna, skal greina 

Hollustuvernd ríkisins og heilbrigðisnefnd Ísafjarðar skriflega frá því áður en fram- 

kvæmdir hefjast. 

1.6. Hollustuvernd ríkisins getur, að höfðu samráði við umsagnaraðila, lagt til við umhverf- 

isráðherra að starfsleyfið verði endurskoðað, ef í ljós koma skaðleg áhrif á umhverfið, 

sem ekki voru ljós fyrir. Sama gildir ef almennar kröfur, ráð og tækni koma til aukinna 

mengunarvarna. 

2. Varnir gegn mengun ytra umhverfis. 

2.1. Flutningstæki sem notuð eru til flutnings á hráefni til lifrarbræðslu skulu vera 
vökvaheld.


